
 FODJA DI INFORMASONS PA PARTISIPANTI DI INVESTIGASON  
 
Favor lé ku kuidadu kel Sekson 5 di PPPM di Tribunal di Justisa di Massachusetts: Regras di Proibison di 
Diskriminason, Asédiu, Vingansa i Prusésu Di Rezoluson Di Reklamasons.  É bu responsabilidadi di ntende 
se kontiudu i di faze kalker pergunta ô di fla Investigador kalker preokupason ki bu tene. 
 
Kel Investigator é un prokurador di informasons, ki ka ta faze skodjénsa i el ka é un difensor di ninhun parti 
nvolvidu na kalker investigason, inkluindu bo. Bu direitus i responsabilidadis sob kes regras é: 
 

• kolabora konpletamenti ku investigason;  
• faze perguntas sobri prusésu antis di bu responde kalker purgunta di investigason; 
• pidi adaptason razuável ki ta permiti partisipason konplétu na kel investigason; 
• pidi un intérpriti (favor leva en konta ma bu meste da Investigador avizu adiantadu pa ki aranju 

adekuadu pode ser fetu); 
• ser sinseru i onéstu na bus respóstas; 
• aprizenta bu propi Konhisimentu di kuza(s) ki kontise i da bu pontu di vista sobri situasons 

nvolvidu na es alegason(s), i diklara/labanta kalker purgunta pa ser lebadu en konsiderason; 
• da nómi di pesoas ki pode tene informasons sobri es alegason(s); 
• da tudu informasons, inkluindu dukuméntus orijinal, mensájens, kureius iletrónikus, vídius ets. pa 

kel  Investigador antis, duránti, ô dipôs di entrivista; 
• konsenti pa faze un entrivista di akompanhamentu, konformi é nesesáriu; 
• Ten un reprizentanti pesual, sima un reprizentanti sindikal, si kel-li é bu dizeju (é bu 

responsabilidadi pa faze aranju pa se prizensa). 
 

Ninhun diklarason fornesidu duránti kel investigason ka ta fika “fora di rejistu”; bus diklarasons i/ô bu 
nómi pode ser uzadu na rilatórius final ki ta ser distribuidu pa otus pesoas, sima bu supervizor ô bu jerenti. 
 
É Izijidu ki bu mante konfidensialidadi di bu tistimunhu i otus informasons ki pertense a kel investigason,  
limitadu a kes ki é nesesáriu sabe. 
 
Bu ten direitu di fika livri di kalker tipu di influénsia ô vingansa indevidu i di ivita influénsia ô vinga kontra 
kalker un di kes partis nvolvidu. É bu responsabilidadi pa informa Investigador logu, sobri kalker un di kes 
tipu di asons.  

